
Pwemye
Leét-la
Jan
Ekwi-a

Sété zapot Jan, gason Zebedi-a, ki ékwi let sala.
Jan ékwi let sala pou veti épi pou enstwi sé moun-
an konseéné sé pawol mansonj-lan ki di Jézi pa té
vini an lache-a. Lésisyon sala té ka di, Jézi té annek
fée akwedi i té an nonm. Kon sa, sa yo té ka di-a sé
sa: Jézi pa té vini kon an moun, épi si i pa té vini
kon an moun sa vlé dii pa té sa mo pou péché. Yo
di Jézi té fé akwedii té mo.

Nou ni wézon pou kwe lét sala té ékwi apwé liv
Bon Nouvel-la Jan té ékwi-a:

1. An chay lé i mansyonnen bagay liv Bon
Nouveél-la té ja éspliké byen klé. I sanm Jan té sav
sé moun-an ki té kay wisivwe lét sala té ja konnet
konséné Bon Nouvel-la.

2. Pwoblenm-lan i té ni épi sé kalité vyé l1ésisyon
sala pa té pawet an liv Bon Nouvel-la. I sanm vyé
lésisyon sala té dévlopé apwé Jan té ékwi liv Bon
Nouvel-la.

Anlétsala, Jan di Bondyé té jawévelé ko'y an Jézi
Kwi pou i té sa bay tout sa ki kwe lavi étonneél. I di
Bondyé sé kleté, i sé lavéwité épiisé lanmityé.

1Sa ki té la dépi an koumansman-an, sé li nou ja
tann épi we ek zyé nou. Nou ja gadé’y épi touché’y
ek lanmen nou, épi sé li ki pawol-la ki ka bay lavi-a.
2 Epi lavi sala té wévélé ban nou, épi nou we'y, épi

nou testifyé sa, épi nou di zot konséné lavi étonnel
sala, ki té épi Papa-a épi nou té we-a. 3Nou di zot sa
nou ja we épi tann, kon sa zot pé viv byen épi nou,
menm kon nou ka viv byen épi Papa-a ek Gason’y
Jézi Kwi. 4 Epi nou ka ékwi sa kon sa nou kay plen
épi djewté.
Maché An Kleté

> Mi konmisyon-an i di nou-an épi nou déklawé
bay zot-la: Bondyé sé kleté épi i pa ni pyes kalité
nwese andidan’y. ¢ Si nou di nou ka viv byen épi’y
paditan nou ka maché an nwése toujou, nou manti
épinou paka viv an lavéwité. 7Mé si nou ka maché
an kleté menm konian kleté-a, sa vlé di nou ka viv
byen épi yonn a 10t, épi san Jézi, Gason Bondyé, ja
nétwayé tout péché soti an lavi nou. 8Sinou di nou
pa ni péché, nou ka kwennen ko nou épi lavéwité-
a pa andidan nou. ° Bondyé toujou ka fe sa ki
dweét, épi si nou konfésé péché nou, nou sa konté
asou’y pou pawdonnen péché nou épi nétwayé tout
movezté soti an lavi nou. 10 Si nou di nou p’0oko
péché, nou ka kwiyé Bondyé an mante, épi pawol
li pa andidan nou.

2

Jézi Edé Nou

1Sé manmay mwen-an mwen kontan an chay-
la, mwen Jan ka ékwi sa bay zot kon sa zot pé pa
péché. Mé si an moun péché, la ni yonn ki ka plédé
épi Papa-a ban nou, épi sa sé Jézi Kwi, ki ka fe tout
bagay dwet-la. 2 Epi sé li yonn ki sa fé Bondyé
pawdonnen péché nou. Epi sé pa péché nou tousel,
mé péché tout laté-a osi.

3 Fpi sé kon sa nou kay asiwé nou konnet li, si
nou obéyi konmandman’y. 4Si nou di nou konnét
li mé nou ka dézobéyi konmandman’y, nou ka
manti épi lavéwité-a pa andidan nou. > Mé si an
moun obéyi pawol Bondyé, nonm sala vwéman ja
plen épi lanmityé Bondyé. Sa sé mannye-a nou sa
sav sinou manché pou vwé an Bondyé. 6 Moun-an
ki di i ka swiv Jézi sipozé viv lavi’'y menm kon Jézi
té viv sa li.

Konmandman Neéf-la

7 Sé jan mwen-an mwen kontan an chay-la,
mwen pa ka ékwi an konmandman nef, mé
menm konmandman-an zot té ja tann dépi an
koumansman-an. Konmandman sala sé pawol-
la zot ja tann-an. 8 Mé pou byen di, sé an kon-
mandman néf mwen ka ékwi. Epi ni Jézi épi zot
ja moutwé i vwé, paski nwese-a ka fini anyen épi
kléeté-amenm ja ka kléwé.

9 Pyésonn ki di i an kleté épi i hayi fwe’y an
nwese toujou. 10 Moun-an ki enmen fwe’y-la ka
viv an kleté, épila pa ni anyen an moun sala ki kay
annékozlipoutonbé. 11 Mé moun-an ki hayi fweé’y-
la kavivan nwese, épiika maché an nwese, épiipa
sav ki koté i ka alé, paski nwesé-aja wann li aveg.

12 Mwen ka ékwi zot, sé manmay-la mwen kon-
tan an chay-la, paski péché zot ja pawdonnen
pou lapéti Jézi Kwi. 13 Mwen ka ékwi bay zot sé
sa ki ja gwan-an paski zot konnét 1i ki la dépi
an koumansman-an. Mwen ka ékwi z0t sé jenn
moun-an paski zot ja genyen batay-la kont sa ki
méchan-an. 14 Mwen ékwi zOt Sé manmay mwen-
an, paski zot konnét Papa-a. Mwen ékwi zot sé

sa ki ja gwan-an, paski zot konneét li ki la dépi an
koumansman-an. Mwen ékwi z0t sé jenn moun-
an, paski zot fo, épi pawol Bondyé ka viv andidan
tjé zot, épi zOt ja genyen batay-la kont sa ki méchan-
an. 15Sé papou ou enmen laté sala ében sé bagay-la
ki andidan late-a. Si pyesonn enmen late sala, i pa
sa ni lanmityé pou Papa-a. 16 Paski tout sa ki an
laté-a, sa sé sé dézilacheé-a épi sé dézi zyé-a épi tout
sé bagay lavi sala ki ka fé moun ni an chay logey-
la, soti an laté-a épi sa pa ni anyen pou fe épi Papa-
a. 17 Epi lateé-a épi tout sé bagay-la ki andidan’y-lan
moun anvi-a kay fini anyen, mé moun-an ki fée sa
Bondyé vlé’y fe-a kay viv pou tout tan.
Lélmi Jézi

18 S¢ manmay mwen-an, finisman tout bagay
byen pwé, épi kon zot ja tann, leélmi Jézi ka vini.
Jik apwézan an chay lélmi Jézi ja vini. Sé kon sa
nou sav finisman tout bagay byen pwé. 19 Yo soti
anpaminou, mé yo pa té janmen ni menm lidé épi
nou. Paski si yo té ni menm lidé épi nou, yo té kay
kontiné épi nou. Mé yo soti anpami nou, kon sa i
kay asé kle yo tout pa ni menm lidé épi nou.

20 Mé Jézi ja sevi Lespwi’y pou mété zot apa, épi
zOt tout konneét lavéwité-a. 21 Mwen pa ka ékwi
sa pou moutwé kon sa zot pa konnet lavéwité-a.
Mwen sav zot konnet li épi zOt sav pyes mansonj
pa soti an lavéwité-a. 22 Kilés ki an manté? Eben,
moun-an ki di Jézi sé pa Mésaya-a. Sé kalité moun
sala sé lelmi Jézi Kwi, paski yo ja widjekté ni Papa-
a épi Gason-an. 23 Pyesonn ki widjekté Gason-an pa
sa viv épi Papa-a. Moun-an ki aksépté Gason-an ka
viv épi Papa-a osi.

24 Kité sa zot ja tann dépi an koumansman-
an westé an tje zot. Si sa zoOt ja tann dépi an
koumansman-an ka westé an tjé zot, zot kay
toujou westé manché an Gason-an épi an Papa-
a. 25 Epi Jézi Kwi ja pwonmet pou ban nou lavi
étonnel.

26 Mwen ékwi sa bay zot konséné sé moun-an
ki éséyé pou kwennen zot-la. 27 Mé Léspwi-a i ja
bay zot-la ka viv an tjé zot pou mété zot apa, €épi
z0t pa bizwen pyés 10t moun pou enstwi zot, paski
Léspwi'y kay enstwi zot tout bagay. Epi sa i ka
enstwi-a vweé, san pyes manti. Westé épi Jézi menm
kon Léspwi-a té ja enstwi zot-la.

Ich Bondyé
28 Bon, sé manmay mwen-an mwen kontan an
chay-la, westé manché an Jézi, kon sale i kay viwé,
nou pé jwenn an chay ankouwajman, épi nou pa
kay santi ko nou hont an pwézans li. 29 Si zot sav
kon sa i toujou ka fe sa ki dwet, zot pé asiwé népot
moun Ki fé sa ki dweét sé ich Bondyé.

1 Gadé kalité lanmityé-a Papa-a ja ban nou-an,
anfen i ka kwiyé nou ich li. Epi sé ich Bondyé nou
yé pou vwé. Wézon-an laté-a pa konnet nou-an sé
paski late-a pa té konnet li osi. 2Sé bon jan mwen-
an mwen kontan an chay-la, apwézan nou sé ich
Bondyé. Nou pa fini sav ki mannyé nou kay yé, mé
nou sav lé i kay viwé, nou kay menm kon li, paski
nou kay we’y menm kon i yé-a pou vwé. 3 Epinépot
moun Kini espwa sala an Jézi ka vini nét menm kon
Jézi nét.

4Moun-an ki péché-aka kasélwa Bondyé. Anfen
péché menm sé 1é ou kasé lwa Bondyé. 5 Zot sav
kon sa Jézi Kwi vini pou pawdonnen péché, épi an
li menm la pa ni pyes péché. ¢ Pyésonn ki ka viv
manché épi Jézi pa ka kontiné péché. Moun-an ki
kontiné péché-a p’0ko ni we’y ében konnet li.

7Sé manmay mwen-an mwen kontan an chay-
la, pa kité pyésonn kwennen’'w. Moun-an ki ka fée
sa ki bon-an dweét menm kon Jézi dweét. 8 Moun-an
ki ka péché-a sé ich Denmou, paski Denmou-an té
péché dépi an koumansman-an. Wézon-an Gason
Bondyé vini-an té pou détwi twavay Denmou-an.
9 Pyesonn Bondyé ja sové pa kay kontiné péché,
paski lavi-a Bondyé ka bay-la ka pwofité an tje
moun sala, épiipa sa kontiné péché, paski Bondyé
ja sové’y.

10 Eben mi kon sa nou kay sav kilés ki ich Bondyé
épi kilés ki ich Denmou: Moun-an ki ka fe move-
a sé pa ich Bondyé, ni moun-an ki pa ni lanmityé
pou fwe’y-la.

Ni Lanmityé Pou Yonn A Lot

11 Mi konmisyon sala zot tann dépi an
koumansman-an: Nou sipozé ni lanmityé pou
yonn a lot. 12 Nou pa sipozé swiv Denmou-an kon
Kén ki té tjwé fwe'y-la. Epi pouki i tjwé fwe'y?
Paski i té ka fe twavay Denmou-an épi fwe’y té
ka fe twavay Bondyé. 13 Fwe ek se, sé pa pou
zOt twoublé si laté-a hayi zot. 14 Nou sav kon sa
nou ja soti an kondisyon lanmo-a nou té yé-a épi
nou ka viv apwézan, paski nou ni lanmityé pou
sé fwe ék se-a. Moun-an ki pa ni lanmityé-a an
kondisyon lanmo’y toujou. 15 Moun-an ki hayi

fwe’y-la menm kon yonn ki ka tjwé moun. Epi zot
sav pyes moun ki ka tjwé pa sa ni lavi étonneél.

16 Mi kon sa nou vini konnet sa vlé di lanmityé:
Jézi Kwi bay lavi’y pou lapéti nou, épi nou sipozé
baylavinoupouyonnalot. 17Sian mounnitoutsa
ivlé anlatésala épiiwe fwe’y bizwen an bagay, mé
tje’y pakabaypouisabayfwe’y anyen, ki mannye
moun sala sa diinilanmityé Bondyé an tje’y? 18Sé
manmay mwen-an mwen kontan an chay-la, sé pa
pou nou moutwé lanmityé an bouch nou tousel,
mé annou moutwé lanmityé-a nou ni pou vwé-a
an sa nou ka fe. 19 Sé mannye sala nou kay sav si
nou konnet lavéwité-a, kon sa nou pa kay ni pyés
péwez le nou an pwézans Bondyé 20 si konsyans
nou bat nou. Bondyé konnet pli pasé konsyans
nou, épiikonnet tout bagay.

21S¢é bon jan mwen-an mwen kontan an chay-
la, si konsyans nou pa ka bat nou, nou kay ni
konfyans an pwézans Bondyé. 22 Epi i kay ban
nou anyen nou mandé’y paski nou ka obéyi kon-
mandman’y épi nou ka fe sa ki ka ple’y. 23 Mi sa
ki konmandman’y: Nou sipozé kweé an Gason’y
Jézi Kwi épi nou sipozé ni lanmityé pou yonn a lot
menm kon i ja konmandé nou pou fe. 24 Tout sa
ki ka obéyi konmandman’y ka wésté manché an
Bondyé, épi Bondyé ka westé an tje yo. Lespwi-aija
ban nou-an sé asé pwen pou moutwé nou manché
épi'y.

4

Véyé Sé Lespwi-a Byen

1Sé bon jan mwen-an mwen kontan an chay-
la, sé pa pou zot kweé tout moun ki di yo ni Léspwi
Bondyé, mé sé pou zot véyé byen pou we si sé
Bondyé ki voyé yo, paski late sala ja ni an chay
fo pwofet. 2 Mi kon sa ou kay sav si an moun ni
Léspwi Bondyé: Pyésonn ki dako Jézi Kwi ja vini an
lache-a ni Léspwi Bondyé andidan’y, 3 épi pyésonn
ki pa dako Jézi vini an lache-a pa ni Lespwi Bondyé
andidan’y, mé sé léspwilelmi Bondyé i ni, menm sa
zottann ki té pou vini-an, épi apwézanija anlate-a.

4Sé manmay mwen-an mwen kontan an chay-
la, zot sé sa Bondyé épi z0t ja genyen batay-la kont
sé fo pwofét-la, paski sa ki andidan zot-la pli fo
pasé sa ki an late-a. 5> Yo sé sa late-a épi late-a ka
kouté yo paski yo ka palé langaj late-a. 6 Nou sé
sa Bondyé. Népot moun ki konnet Bondyé kay
kouté nou, épi sé€ moun-an ki pa konnet Bondyé-
a pa kay kouté nou. Sé kon sa nou kay sav kiles ki
ni Lespwi Bondyé-a ki ka enstwilavéwité-a épi kilés
ki ni léspwi-a ki ka enstwi lewé-a.

Lanmityé Bondyé Epi Lanmityé Nou

7Sé jan mwen-an mwen kontan an chay-la, an-
nou ni lanmityé pou yonn a 1ot, paski lanmityé
soti an Bondyé. Moun-an ki ni lanmityé-a sé ich
Bondyé épi i konnet Bondyé. & Moun-an ki pa ni
lanmityé-a pa konnét Bondye, paski lanmityé se
kawakte Bondyé. 9 Mi kon sa Bondyé moutwé
lanmityé’y anpami nou: I voyé sel Gason’y-lan
adan late sala kon sa i pé ban nou lavi étonnél.
10 Sé sa ki lanmityé: Sé pa nou ki ni lanmityé
pou Bondyé avan, mé sé li ki ni lanmityé pou
nou épi i voyé Gason’y pou i menm Bondyé té

sa pawdonnen péché nou. 11 Sé bon jan mwen-
an mwen kontan an chay-la, si Bondyé ni otan
lanmityé pou nou, nou osi sipozé ni lanmityé pou
yonn a lot. 12 Pyésonn p’0kd janmen wé Bondyé.
Mé si nou ni lanmityé pou yonn a lot, Bondyé kay
westé an tje nou épi nou kay plen épi lanmityé€’y.

13 Nou sav nou westé manché an Bondyé épi i
menm westé an tje nou, paskiijabannou Leéspwi'y.
14 Epi nou ja we épi nou ka téstifyé kon sa Papa-a
voyé Gason’y pou sové late-a. 15 Pyesonn ki dako
kon sa Jézi Kwi sé Gason Bondyé, Bondyé ka westé
an tje moun sala épi moun sala ka westé manché
an Bondyé. 16 Epi sé kon sa nou vini konneét épi kwe
lanmityé-a Bondyé ni pou nou-an.

Lanmityé sé kawakté Bondyé, épi pyésonn ki
westé manché an lanmityé kay wésté manché an
Bondyé épi Bondyé kay westé an tjé moun sala.
17 Epi sa sé mannye-a nou kay plen épi lanmityé
kon sa nou pé ni konfyans asou jou jijman-an,
paski kon Jézi yé-a, sé kon sa nou yé an late sala.
18 Koté ki ni lanmityé pa sa ni péwéz. Lanmityé
menm ka tiwé pewez andidan tje an moun, paski
peéweéz menm sé an pinisyon. Si an moun ni pewéz
andidan’y, sa vlé di moun sala p’0ko plen épi lan-
mityé Bondyé.

19 Nou ni lanmityé apwézan paski Bondyé té ni
lanmityé pou nou avan. 20 Si an moun di i ni lan-
mityé pou Bondyé épi i hayi fwe’y, i sé an mante,
paski moun-an ki pa ni lanmityé pou fwé’y-la i ka
we-a pa sa ni lanmityé pou Bondyé-a i p’oko we-a.
21Mi konmandman-an Bondyé ja kité ban nou-an:

Zotkinilanmityé pou Bondyé-asipozé nilanmityé
pou yonn a lot.

)

Lafwa An Gason Bondyé

1 Tout moun ki kwe Jézi sé Meésaya-a sé ich
Bondyé, épi si nou ni lanmityé pou Papa nou, nou
ni lanmityé pou sé ich li-a osi. 2 Epi sé kon sa
nou sav nou ni lanmityé pou ich Bondyé, le nou
ni lanmityé pou Bondyé épi nou obéyi konmand-
man’y. 3 Nou ka moutwé mizi lanmityé nou ni
pou Bondyé 1é nou obéyi konmandman’y, épi sé
konmandman’y-lan pa wed pou swiv. 4 Tout ich
Bondyé ka genyen batay-la kont late-a, paski sé
lafwa nou ki ka ban nou gany an batay-la kont
late-a. > Kiles moun ki kay genyen batay-la kont
late-a, si pa moun-an ki kwe kon sa Jézi Kwi sé
Gason Bondyé?

6 Epi Jézi Kwi sala, sé li ki vini épi dlo ék san-
an. Sé pa épi dlo tousel i té vini, mé épi dlo ek
san. Paski sé Lespwi-a ki testifyé sa, épi Lespwi-a sé
lavéwité. 7 La ni twa ki téstifyé sa: 8 Lespwi-a, dlo-
a épi san-an, ek twa sala ka dako. 9 Nou ja aksepté
témwenyaj nonm bay, mé témwenyaj-la Bondyé bay-
la pli fo pasé sa nonm. Epi sa sé témwenyaj-la i bay
konséné Gason’y-lan. 10 Moun-an ki ka kwe an
Gason Bondyé-a ja aksépté témwenyaj sala an tje’y
menm. Moun-an ki pa kwe-a ja fé Bondyé gadé
kon an mante, paski i p’oko kwe an témwenyaj-la
Bondyé ja bay konséné Gason’y-lan. 11 Epi mi sa
ki témwenyaj-la: Bondyé ja ban nou lavi étonnel, épi
lavi étonnel sala soti an Gason’y. 12 Moun-an ki ni

Gason’y-lan ni lavi, épi moun-an ki pa ni Gason
Bondyé-a pa ni lavi.

Kon Mwen Ka Fini Ekwi o .
13 Mwen ékwi sa bay zot kon sa zot pé sav zot

ni lavi étonnel, sa sé zot ki ka kwe an non Gason
Bondyé-a. 14 Epi mi konfyans-lan nou ni an li-a,
kon sa népot bagay nou mandé’y, dépi nou ka fée
sa i di nou pou fé, i kay tann nou. 15 Epi si nou
sav népot bagay nou mandé i ka tann nou, nou sav
kon sa nou ja jwenn bagay-la nou ka mandé pou-
a. 16 Si an moun we fwe'y ka péché mé sé pa an
péché ki ka mennen lanmo, i sipozé pwédyé bay
fwe’y épi Bondyé kay bay lavi bay sé sa péché yo
pa ka mennen lanmo-a. La ni péché ki ka mennen
lanmo. Mwen pa ka di an moun ni pou pwédyé
pou sa. 17 Tout bagay moun fé ki pa bon sé péché,
mé la ni péché ki pa ka mennen lanmo. 18 Nou
sav pyesonn Ki ja vini ich Bondyé pa ka kontiné
péché, paski Gason Bondyé-a kay pwotekté’y épi
Denmou-an pa sa touché€’y. 19 Nou sav nou sé sa
Bondyé, épi tout laté-a anba pouvwa Denmou-an.
20 Epi nou sav kon sa Gason Bondyé-a ja vini épi i
ja ban noulakonpwann-an pou nou konnet li ki sé
vweéman lavéwité-a. Bon, nou manché épi li ki sé
vwéman lavéwité-a paski nou manché épi Gason’y
Jézi Kwi. Sé li ki vwéman Bondyeé épi lavi étonnel.
2156 manmay mwen-an mwen kontan an chay-la,
tjenn ko zot lwen fo bondyeé.

